
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

Худойназаров Фахритдин Хаитович 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

БЎЛАЖАК ЎҚИТУВЧИЛАРДА ОИЛА, МАҲАЛЛА ВА МАКТАБ ҲАМКОРЛИГИНИ 
АМАЛГА ОШИРИШНИНГ АФЗАЛЛИКЛАРИ 

 
Аннотация ушбу мақолада бўлажак ўқитувчиларда оила, маҳалла  ва мактабнинг ҳамкорлиги 

муҳим аҳамиятга эга эканлигига алоҳида эътибор қаратилган. Ҳар қандай давлатнинг шаклланишида 
оила, маҳалла  ва мактаб тизимли механизмини тўғри ташкил этилиши давлат ва жамиятни инқироздан 
олиб чиқиши масалаларига алоҳида урғу берилган. Бўлажак ўқитувчиларга оила, маҳалла ва мактаб 
ҳамкорлигининг афзалликлари ўринли тушунтирилган  таклифлар ва тавсиялар берилган. Рақамли 
дунёни тўғри ва ақл билан бошқаришда,  инсон фаолиятининг барча соҳаларида аввало оила, маҳалла ва 
мактаб энг муҳим омил эканлиги юзасидан фикрлар билдирилган. 

Калит сўзлар: маҳалла, мактаб, оила, таълим – тарбия, жамият, давлат, одоб, аҳлоқ, соғлом муҳит, 
фаровонлик, ўқитувчи, ҳамкорлик. 

ADVANTAGES OF IMPLEMENTING FAMILY, NEIGHBORHOOD AND SCHOOL 
PARTNERSHIP IN FUTURE TEACHERS 

 
Abstract. This article emphasizes the importance of cooperation between family, community and school 

for future teachers. When forming any state, special attention is paid to the issues of proper organization of the 
family, mahalla and school system, which will lead the state and society out of the crisis. Future teachers are given 
suggestions and recommendations that adequately explain the benefits of partnership between family, community 
and school. Opinions were expressed that family, mahalla and school are the most important factors in the correct 
and reasonable management of the digital world in all spheres of human activity. 

Key words: neighborhood, school, family, education, community, government, morals, ethics, healthy 
environment, well-being, teacher, cooperation. 

 
 

Салимов Акром Хайитович 
Преподаватель кафедры «Методика начального образования» 

 Финского педагогического института Узбекистана 
 

ПРЕИМУЩЕСТВА ВНЕДРЕНИЯ СЕМЕЙНОГО, СОСЕДСКОГО И ШКОЛЬНОГО 
ПАРТНЕРСТВА В БУДУЩИХ УЧИТЕЛЯХ 

 
Аннотация. В данной статье подчеркивается важность сотрудничества семьи, махалля и школы для 

будущих учителей. При формировании любого государства особое внимание уделяется вопросам 
правильной организации семьи, махалля и школьной системы, что позволит вывести государство и 
общество из кризиса. Будущим учителям даются предложения и рекомендации, которые адекватно 
объясняют преимущества партнерства семьи, махалля и школы. Были высказаны мнения, что семья, 

махалля и школа являются важнейшими факторами правильного и разумного управления цифровым 
миром во всех сферах человеческой деятельности. 

Ключевые слова: соседство, школа, семья, образование, сообщество, государство, нравы, этика, 
здоровая окружающая среда, благополучие, учитель, сотрудничество. 

 

DOI: https://doi.org/10.47390/SPR1342V4SI1Y2024N72  
 

Кириш. Янги Ўзбекистоннинг тараққиёти, ривожи, ижтимоий ҳамда иқтисодий 

ўзгаришларнинг кетма-кет содир бўлиши аввало оилаларнинг шаклланишига, 

маҳалладаги муҳитнинг тўғри тақсимланишига ўз таъсирини кўрсатади. Айниқса 

бугунги глобаллашув жараёнларининг шиддат билан кириб келиши, ахборотлаштириш 

асрининг тўсиқ билмас чегаралардан ўтиб яшин тезлигида бутун дунё кўрсатаётган 

таъсири нафақат жамиятнинг моддий техника ва маънавий йўналишларидаги 

ўзгаришларни бошланишига, балки оила, маҳалла ва мактаб фаолиятининг ҳам бир 

қадар ўзгаришига сабаб бўлмоқда. Бундай ўзгаришлар нафақат оила доирасида, маҳалла 

миқёсида мактаб ҳудудида ўз таъсирини намоён қилмасдан иложи йўқ. 

Ўзбекистон Республикаси Президенти Ш.М.Мирзиёев: «Оила биз учун муқаддас. 

Муқаддаслиги шуки, авваламбор, қаерда ишлашидан қатъий назар, ким бўлишидан 

қатъий назар, агар оилада тарбия, оилада муҳит, оилада ҳалоллик, муносабат, тарбияга 

алоҳида эътибор бермаса, ҳеч қачон натижа бўлмайди. Шунинг учун мен 

фарзандларимнинг тарбиясига жуда катта эътибор бераман. Ҳар бир фарзандимга ҳам, 

неварамга ҳам алоҳида ўзимнинг муносабатим бор. Ҳар бир неварамнинг алоҳида 

характерини биламан, орзусини, истагини биламан» [6] – деб фикрини билдирди. 

Давлат статистика қўмитаси маълумотларига кўра, 2021 йилнинг 

1 январь ҳолатига Ўзбекистон Республикасида жами 8871412 та оилалар мавжуд. 

Республикамиз ҳудудлари орасида энг кўп оилалар Фарғона вилоятига тўғри келган. 

Вилоятдаги оилалар сони 1023042 тани ташкил этган [10]. 

Эътиборли жиҳати шундаки, оила, маҳалла ва мактаб ҳамкорлигидан давлат ва 

жамият манфаатдордир. Оила, маҳалла ва мактаб ҳамкорлигини ошириш ва бўлажак 

ўқитувчиларга умумий тарбияга оид билимларни бериш бугунги куннинг долзарб 

масалаларидан биридир.  

Мавзуга оид адабиётлар шарҳи. Фаробий билимидан маърифатли етук 

одамнинг образини тасвирлар экан, бундай дейди: «Ҳар кимки илм ҳикматни ўрганаман 

деса, уни ёшлигидан бошласин, соғ – саломатлиги яхши бўлсин, яхши ахлоқ ва одоби 

бўлсин, сўзининг уддасидан чиқсин, ёмон ишлардан сақланган бўлсин, барча қонун – 

қоидаларни билсин, билимли ва нотиқ бўлсин, илмли ва доно кишиларни ҳурмат 

қилсин, илм ва аҳли илмдан мол – дунёсини аямасин, барча реал моддий нарсалар 

тўғрисида билимга эга бўлсин». 

Воиз Ал – Кошифийнинг уқтиришича инсонни таълим – тарбия орқали қайта 

тарбиялаш, ақлий қобилиятини ўстириш мумкин. Кошифий ўзининг педагогик 

қарашларича болаларда мустақил фикрлаш қобилиятини ўстириш масаласига алоҳида 

эътибор беради. Ота – оналар, муаллимлардан бу масалага алоҳида аҳамият беришини 

талаб этади. Бу масалада оилавий ҳамда ташқи муҳит муҳим ўрин тутади. Бола тўғри 

сўзли, ваъдага вафодор, яхши хулқли қилиб тарбияланиши керак, деган фикрларни 

билдирганлар. 

https://doi.org/10.47390/SPR1342V4I3Y2024N72

Абдурауф Фитрат ўз фикрларини «Оила» асрида ёзиб қолдирган. Оиланинг 

жамиятда тутган ўрни, унинг вазифа ва бурчи, фарзандлар тарбияси, уни маърифатли 

ва баркамол қилиб тарбиялаш масъулияти ҳақидаги фалсафий фикрларни билдиради.  

Фитрат фикрича, «Қаерда оила, оила муносабати кучли интизомга таянса, 

мамлакат ва миллат ҳам кучли ва муаззам бўлади». Фитрат фикрини давом эттириб: 

«Агар бир мамлакат аҳолиси ахлоқсизлик ва жоҳиллик билан оилавий 

муносабатларнинг заифлаштириб юборса ва интизомсизликка йўл қўйса, шунда бу 

миллатнинг саодати ва ҳаёти шубҳа остида қолади» деб таъкидлайди. 

Буюк соҳибқирон бобомиз Амир Темур: «гўдак оммавий муҳитда улғайди муҳит 

уни қандай озиқлантирса, шундай руҳда камолга етади», — деган ғояни ҳамиша илгари 

сўради 

Н.Н. Азизхўжаеванинг ЭПедагогик технологиялар ва педагогик маҳорат» номли 

ўқув қўлланмада таълимнинг моҳияти, тамойиллари ва мазмунининг асосий 

назариялари кўриб чиқилган. 

D.A. Zmaranda, L.-L. Pop-Fele, C. Gyorödi, R. Gyorödi, G. «Pecherle Performancye 

Comparison of CRUD Methods using NET Object Relational Mappers: A Case Study» 

мақоласида маълумотлар билан ишлаш ёндашувлари ва амаллари лойиҳа асосида 

кўрсатиб берилган. 

Ш.М.Мирзиёевнинг 2019 йил 22 апрелдаги «Бола ҳуқуқлари кафолатларини 

янада кучайтиришга оид қўшимча чора-тадбирлар тўғрисида»ги қарорида белгиланган 

қатор чора-тадбирлар вояга етмаган, шунингдек, ота-она қарамоғисиз қолган 

болаларнинг ижтимоий ва иқтисодий ҳуқуқлари ҳимоя қилинишини таъминлаш, 

ёшларни жисмоний ва маънавий етук инсон қилиб тарбиялашда муҳим омил бўлди. 

Тадқиқот методологияси. Мазкур мақолада технологик таълимда оила, маҳалла 

ва мактабнинг ўрни қиёсий ривожлантиришга оид турли хил ёндашувлар 

умумлаштирган ҳолда ўрганилди, ҳамда хулосалаш асосида амалиётда яхлит қўллаш 

бўйича таклифлар ишлаб чиқилди.  

Таҳлил ва натижалар. Оиланинг моддий барқарорлиги — жамият бойлигининг 

асоси ҳисобланади. Оиланинг фаровонлиги-давлатимиз, ватанимиз, фаровонлигидан 

далолатдир. Оила инсониятнинг мўъжизавий кашфиёти. Оила ноёб ижтимоий ҳодиса 

сифатида минг йиллар давомида ўз мавқейини сақлаб келмоқда.  

Буюк соҳибқирон бобомиз ҳам ўзининг «Тузуклари»да оилада ёш авлоднинг 

соғлом, бақувват бўлишида наслнинг поклигига, айниқса, катта эътибор берган 

эканлар. Масалан: У: «Ўғилларим, набираларим ва яқинларимни уйлантирмоқ 

ташвишида келин изламоққа эътибор бердим. Бу ишни давлат юмушлари билан тенг 

кўрдим. Келин бўлмишнинг насл-насабини, етти пуштини суруштирдим. Хос одамлар 

орқали соғлик-саломатлигини жисмонан камолотини аниқладим. Келин бўлмиш насл-

насаби, одоб-ахлоқи, соғлом ва бақувватлиги билан барча қусурлардан ҳоли бўлсагина 

эл-юртга катта тўй-томоша бериб, келин тушурдим» – деб, бежиз таъкидламаган. 

Оила асосини тўғри қурмасдан ва ёш авлодни тўлақонлик тўғри йўлда 

тарбияламасдан туриб, жамиятни ислоҳ қилиш, унинг ривожини тараққиёт сари 

йўналтириш мумкин эмас ва охир-оқибатда миллат тақдири унинг оиласининг ҳолатига 

боғлиқ. Бу ғоя Фитратнинг асарида ўз ифодасини топган: «Ҳар бир миллатнинг саодати 

ва иззати, албатта, шу халқнинг ички интизоми ва тотувлигига боғлиқ. Тинчлик ва 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 3 (4) – 2024  

 

505 

тотувлик эса, шу миллат болаларининг интизомига таянади. Қаерда оила муносабати 

кучли интизомга таянса, мамлакат ва миллат ҳам шунча кучли ва муаззам бўлади»,-деб 

ёзади. 

Буюк мутафаккир Абу Райҳон Беруний «Минерология» номли асарида ота-

онанинг фарзанд тарбиясида шахсий намуна бўлиши ҳақида қимматли фикрларни 

билдирган: «Кимки, бадахлоқ болаларни тарбия этса, инсониятга хизмат эмас, балки 

душманлик қилганидир. Жамиятга бундай фарзандлардан наф йўқ. Хўш ва яхши 

ахлоққа эга бўлган фарзанд, хушахлоқ иймон соҳиби бўлган ота-оналардан туғилади. 

Агарда ота-она ахлоқсиз бўлса, уларнинг соясида тарбия кўрган фарзанд ҳам бадахлоқ 

бўлади. Бинобарин, куёв ва келин хушахлоқ бўлиши энг яхши фазилатдир». 

Оила, маҳалла ва мактаб жамият таянчи, маънавий тарбия маскани, ватан ичра 

ватан бўлиб, инсонларнинг умр буйи биргаликда бир мақсад йўлида эзгулик сари 

интилиши ҳисобланади. Дарҳақиқат, жамият тараққиётида етук комил инсонни, 

маънавий баркамол ва жисмоний соғлом авлодни, истеъдод эгаларни тарбиялашда 

оиланинг ўрини муҳим аҳамиятга эга. Негаки, носоғлом жамиятда носоғлом оилалар 

яшайди. Оилалар қанчалик соғлом бўлса, жамият шунчалик соғлом бўлади. Бу борада 

олимлардан Ризоуддин Ибн Фахруддин ўзининг «Оила» асарида, Кайковуснинг 

«Кобуснома» китобларида оила деган муқаддас сўзга изоҳлар беришган. 

Давлатимиз раҳбари Ш.М.Мирзиёевнинг — Ҳақиқатан ҳам, жаҳондаги 

ривожланган давлатлар тарихига назар ташлайдиган бўлсак, уларда жамият ҳаётини 

ўзгартиришга қаратилган ислоҳотлар аввало таълим тизимидан, боғча, мактаб, тарбия 

масаласидан бошланганини кўрамиз. Чунки мактабни ўзгартирмасдан туриб, одамни, 

жамиятни ўзгартириб бўлмайди. Таълим ва тарбиянинг асоси, пойдевори бу – мактаб. 

Мактабни мактаб қиладиган куч эса ўқитувчилардир[11] деган сўзлари орқали таълим 

тизимини янада ривожлантириш йўлидаги эзгу ишларни изчил давом эттиришда янги 

имкониятларни очиб берди. 

Мамлакатимизда оила, маҳалла ва мактаб тизимини шаклан ва мазмунан ислоҳ 

қилиш, унинг ҳуқуқий базасини такомиллаштириш, моддий-техника базасини 

мустаҳкамлаш, таълим-тарбия мазмуни, шакл ва усуллари самарадорлигини ошириш 

борасида муҳим ишларни амалга ошириш вақти келди деб уйлаймиз. Чунки таълим 

тизими жаҳон миқёсида ўз ўрнига эга, обрў-эътибор қозонган жамият барпо этиш, 

мамлакатимизнинг демократик тараққиётини таъминлаш ва фуқаролик жамиятини 

шакллантириш, уни демократлаштириш ва либераллаштириш, фуқароларнинг сиёсий-

ҳуқуқий, маънавий-ахлоқий, ижтимоий онги ҳамда дунёқараши даражасини ошириш, 

соғлом тафаккурли баркамол авлодни шакллантириш пойдевори ҳисобланади. 

Оила маҳалла ва мактаб ҳар бир халқнинг ва миллатнинг давомийлигини 

сақловчи, миллий қадриятларнинг узвийлигини таъминловчи, умр занжирини 

мустаҳкамловчи, жисмонан, ахлоқан, руҳан ва маънан баркамол авлодни тарбияловчи 

муқаддас даргоҳдир. Таъкидлаб ўтиш жоизки, мамлакатимизда бўлажак ўқитувчиларда 

оила, маҳалла ва мактаб ҳамкорлигини ҳар томонлама қўллаб қувватлаш алоҳида ўрин 

тутади. Шу жиҳатдан олиб қаралганда қуйидаги вазифаларни бажариш мақсадга 

мувофиқ деб ҳисоблаймиз: 

Биринчидан, ҳар бир оила, маҳалла ва мактаблардаги ижтимоий-психологик 

вазиятларни ўрганиш тарбия масаласида оила, маҳалла ҳамда мактаб ҳамкорлигининг 

ўта муҳимлигини кўрсатиб бериш асосий вазифа ҳисобланади. Тарбия масаласида 

бирлик бўлмаслиги ўсмирларга ёмон таъсир қилади, улар олдида мактабнинг ҳам, ота-

онанинг ҳам, маҳалланинг ҳам ўрни бўлмайди. Бўлажак ўқитувчиларга 

оила®маҳалла®мактаб, ҳамда оиланинг мактабдан ташқари муассасалар – соғлиқни 

сақлаш бўйича мутасадди ташкилот ва идоралар миллий-маънавий тарбиявий 

ҳамкорлигини такомиллаштиришга доир қўшимча малака ошириш курсларини ташкил 

этишга алоҳида эътибор қаратиш зарур. 

Иккинчидан, оила, маҳалла ва мактабда ўқитувчиларга нисбатан 

муносабатларга алоҳида эътибор бериш лозим. Чунки ўсмир ота-онасидан ололмаётган 

меҳрни, эътиборни ўқитувчисидан олишса, ўсмирнинг қайсидир маънода ҳаётда тўғри 

йўналишига туртки бўларди ҳам унга далда бўларди.  

Жамоадаги соғлом муҳит, жамоатчилик фикри, унинг шаклланганлик даражаси, 

ўз аъзосига талабчанлиги, ўзаро ёрдам, мактаб назорати ва ҳоказолар ўсмир ёшдаги 

ўқувчининг ривожланишига ҳал қилувчи таъсир кўрсатиши, унинг йўналишини 

белгилаб бериши мумкин. 

